VI. KAPITULUA
FINANTZA BABESAREN ARAUBIDEA

45. artikulua.— Toki entitateen zorpetze eragiketak

1. 2026ko ekitaldian, toki entitateek eta horien menpeko entitate Europako Kontuen
Sistemaren definizio eta mugaketari jarraikiz administrazio publikoen sektorean sailka-
tuek epe laburreko kreditu-eragiketak hitzartu ahal izango dituzte, Toki Ogasunei buruz-
ko abenduaren 16ko 9/2005 Foru Arauarekin bat etorrita.

2. Toki entitateek eta haien menpeko entitateek, Europako Kontuen Sisteman eza-
rritako definizioaren eta zehaztapenaren arabera administrazio publikoen sektorean
sailkatuek, 2025eko likidazioan aurrezki garbi positiboa lortzen badute (Toki Ogasunei

buruzko abenduaren 16ko 9/2005 Foru Arauko 55. artikuluan ezarri den bezala kalkulatu
behar da), 2026ko ekitaldian epe luzerako kreditu berriak itundu ahal izango dituzte, bal-
dintza hau betez gero: kapital biziaren guztirako bolumena ezin da izan likidatu edo sor-
tutako sarrera arrunten %60 baino gehiago (kontabilitateko egoera-orri kontsolidatuen
arabera). Kreditu-eragiketa horietan Toki Ogasunei buruzko abenduaren 16ko 9/2005
Foru Araua eta Aurrekontu Egonkortasunari buruzko Arautegia aplikatuko dira.

Eragiketaren xedea inbertsioen finantzaketa zein lehendik ere badiren epe luzeko
eragiketen guztirako aldaketa edo ordezpen partziala izan daiteke.

Halaber, 2025¢eko likidazioaren ondoriozko gastu arruntak eta diruzaintzako gera-
kin negatiboa finantzatu ahal izango ditu, Bizkaiko Lurralde Historikoko Toki entitateen
Aurrekontuei buruzko abenduaren 2ko 10/2003 Foru Arauaren 34. eta 49. artikuluetan,
hurrenez hurren, araututako baldintzekin.

3. Toki entitateek eta haien menpeko entitateek, Europako Kontuen Sisteman eza-
rritako definizioaren eta zehaztapenaren arabera administrazio publikoen sektorekoak
direnek, 2025eko likidazioan aurrezki garbi positiboa lortzen badute eta beren guztirako
kapital bizia likidatu edo sortutako sarrera arrunten %60-110 bitartekoa bada (kontabilita-
teko egoera-orri kontsolidatuen arabera), 2026ko ekitaldian epe luzerako zorpetze-era-
giketak egin ahal izango dituzte, Herri Administraziorako eta Erakunde Harremanetarako
Sailak baimena emanez gero. Eragiketa horietan, Toki Ogasunei buruzko abenduaren
16ko 9/2005 Foru Araua eta Aurrekontu Egonkortasunari buruzko Arautegia aplikatuko
dira.

Eragiketaren xedea inbertsioen finantzaketa zein lehendik ere badiren epe luzeko
eragiketen guztirako aldaketa edo ordezpen partziala izan daiteke.

Halaber, 2025eko likidazioaren ondoriozko gastu arruntak eta diruzaintzako gera-
kin negatiboa finantzatu ahal izango ditu, Bizkaiko Lurralde Historikoko Toki entitateen
Aurrekontuei buruzko abenduaren 2ko 10/2003 Foru Arauaren 34. eta 49. artikuluetan,
hurrenez hurren, araututako baldintzekin.

4. 2026ko ekitaldian, Europako Kontuen Sisteman ezarritako definizioaren eta
zehaztapenaren arabera administrazio publikoen sektorean sailkaturiko toki entitateek
eta haien menpeko entitateek, baldin Tokiko Ogasunen abenduaren 16ko 9/2005 Foru
Arauaren 55. artikuluan xedaturiko moduan kalkulaturiko aurrezki garbi negatiboarekin
likidatzen badute 2025eko ekitaldia eta/edo guztirako kapital biziaren bolumena handia-
goa badute ezen ez kontabilitateko egoera-orri kontsolidatuen arabera likidatu edo sortu-
tako diru-sarrera arrunten %110, indarreko beste epe luzerako kreditu-eragiketak aldatu
edo ordeztu baino ezin izango dute egin, aurretik Herri Administraziorako eta Erakunde
Harremanetarako Sailak baimenduta.

5. Aurrezki garbia eta zorpetze-maila kalkulatzeko, sarrera arrunten zenbatekoa
kalkulatu behar da, eta, horretarako, zenbateko hauek kendu behar dira: kapital-eragi-
ketei atxikitako sarrerak eta beste edozein diru-sarrera ezohiko, 1-5 bitarteko kapituluei
aplikatua, baldin eta, legez atxikita daudelako eta/edo ez direlako behin eta berrizkoak,
ez badu diru-sarrera arruntaren izaera.

6. Aurrezki garbiaren kalkuluan zenbatu beharreko gastu arruntak zehazteko, 1-4
kapituluei aplikatutako aparteko gastuak kenduko dira, baldin eta, legez atxikita daude-
lako eta/edo behin eta berrizkoak ez direlako, gastu arruntzat hartzen ez badira.

7. Kapital bizia kalkulatzeko, baimena edo txostena eskatzen den eguneko zenba-
tekoa hartuko da kontuan, eta hauexek hartuko aintzat:

a) Eragiketa formalizatu eta amortizatu gabeak.
b) Abaletatik kendutako arriskua,
c) Zer eragiketa egiteko eskatzen den txostena edo baimena.

Ez dira kontuan hartu behar Udalkutxa-Udal Finantzaketarako Foru Funtsaren behin
betiko likidazioen ondorioz toki entitateek itzuli beharreko saldoak, ez eta birfinantzatu
beharreko eragiketak ere.

8. 2., 3. eta 4. apartatuetan ezarritakoaren ondorioetarako, hauexek hartzen dira
lehendik dauden epe luzeko eragiketen aldaketatzat edo ordezkapentzat: eragiketaren
ondoriozko kostuak aurretik zegoen eragiketaren kostua gainditzen ez duten eragiketak

9. Eragiketa oro itundu baino lehen, kontu-hartzailetzak txostena egin beharko du,
eta txosten horretan bereziki aztertuko da toki entitateak zer gaitasun duen denboran
zehar eragiketen betebeharrei, toki entitateari doazkienei, aurre egiteko.

10. Ekainaren 21eko 5/2012 Foru Arauaren babespean egindako eragiketen ka-
suan (Foru Arau horren bidez udalen zorpetze-mugak aldatu ziren 2012 ekitaldirako,
kontratuen alorrean onartutako zor zehatzak ordaindu ahal izateko) eta ekainaren 12ko
6/2013 Foru Arauaren babespean egindako eragiketen kasuan (Foru Arau horren bidez
udalen eta haien menpeko erakundeen zorpetze-mugak aldatu ziren 2013 ekitaldirako,
zor zehatzak ordaindu ahal izateko), birfinantzaketa Bizkaiko Foru Aldundiaren eta zen-
bait finantza-entitateren artean sinatutako hitzarmenaren bitartez gauzatuko da.

11. Epe luzerako kreditu-eragiketa berriak formalizatzeko, hauek behar dira:

a) Tokiko Kontu-hartzailetzaren txostena, zorpetze-eragiketak hitzartzeko edo alda-
tzeko diruzaintzak egindako proposamenari buruzkoa.

b) Organo eskudunak epe luzerako kreditu-eragiketa ituntzeko erabakia hartzea.

c) Organo eskudunak kapital bizia murrizteko plana onestea; Bizkaiko Foru Aldun-
diaren Herri Administraziorako eta Erakunde Harremanetarako Sailak plan ho-
rri buruzko aldeko txostena egin beharko du aurretiaz. Plan horretan, bermatu
beharko da hiru urteko gehieneko epearen barruan, kapital bizia eragiketa arrunt
kontsolidatuen ziozko sarreren %110era murriztuko dela, baldin eta handiagoa
bada.

d) Organo eskudunak kapital bizia murrizteko plana onestea; Bizkaiko Foru Aldun-
diaren Herri Administraziorako eta Erakunde Harremanetarako Sailak plan ho-
rri buruzko aldeko txostena egin beharko du aurretiaz. Plan horretan, bermatu
beharko da hiru urteko gehieneko epearen barruan, kapital bizia eragiketa arrunt
kontsolidatuen ziozko sarreren %60ra murriztuko dela, %60tik gorakoa eta %110
baino txikiagoa edo berdina bada.

e) Herri Administraziorako eta Erakunde Harremanetarako Sailaren baimena, edo,
hala denean, Toki Ogasunei buruzko abenduaren 16ko 9/2005 Foru Arauaren
55.3. artikuluan aipatzen den manuzko txosten ez-loteslea edukitzea.

f)  Toki entitatearen kontu-hartzailetzak txostena egin beharko du urtero, kapital bi-
zia murrizteko planak betetzen diren ala ez jasotzeko. Txosten hori toki entitatea-
ren Osoko Bilkurari jakinaraziko zaio, horren berri jakin dezan, eta bai Bizkaiko
Foru Aldundiaren Herri Administraziorako eta Erakunde Harremanetarako Sailari
ere.

12. Baldin indarreko araudiaren arabera ez bada beharrezkoa nahitaezko txosten
ez-loteslea baimentzea edo igortzea, Toki Ogasunei buruzko abenduaren 16ko 9/2005
Foru Arauko 51. artikuluan aipatzen diren entitateek 2026. urtean epe luzera zein labu-
rrera formalizatu nahi dituzten eragiketa guztien berri eman beharko diote Herri Admi-
nistraziorako eta Erakunde Harremanetarako Sailari. Finantza babesaz baliatuta, Herri
Administraziorako eta Erakunde Harremanetarako Sailak itundu beharreko eragiketaren
idazpenak egingo ditu.

13. Toki entitateek formalizatzen dituzten zorpetze-eragiketak hilabeteko epealdian
jakinarazi beharko zaizkio Herri Administraziorako eta Erakunde Harremanetarako Sai-
lari, formalizatu ondoren.

14. Herri Administraziorako eta Erakunde Harremanetarako Sailak eragiketa hauek
jakinarazi behar dizkio Ogasun eta Finantza Sailari, behar diren ondorioetarako: toki
entitateei baimendutako kreditu-eragiketak, txostena egin behar izan ditueneko kredi-
tu-eragiketak eta baimenik edo txostenik behar ez izan arren aurreko 12. apartatuan
xedatutakoaren arabera jakinarazitako eragiketa guztiak.

15. Halaber, Herri Dirubideen Euskal Kontseiluari jakinaraziko zaio Euskadiko Toki
entitateei buruzko apirilaren 7ko 2/2016 Legearen 115.2 artikuluan ezarritakoa.

46. artikulua.— Toki entitateek eman beharreko informazioa

Lurralde Historikoko toki entitateek honako agiri hauen berri helaraziko diote Bizkaiko
Foru Aldundiko Herri Administraziorako eta Erakunde Harremanetarako Foru Sailari:

a) 2026ko urtarrilaren 31ra arte, 2025eko abenduaren 31n dagoen zor bizia eta
ordaindutako finantza-karga, eta baita ere 2026ko ekitaldirako aurreikusten diren
finantza zama eta eragiketa berriak.

b) 2026ko apirilaren 30era arte, 2025eko aurrekontuaren likidazioa, eta langileen
gastuei buruzko informazioa 2025eko abenduaren 31n.

c) 2026. urteko aurrekontu orokorra, udalbatzak behin eta betiko onetsi eta hilabe-
teko epean.

d) 2026ko urriaren 31 baino lehen, 2025. urteko Kontu Orokorra.

e) Hiru hilean behin, urtarrilaren 24ra arte, apirilaren 24ra arte, uztailaren 24ra arte
eta urriaren 24ra arte, hurrenez hurren, 2026ko aurrekontuaren betearazpena,
indarrean dagoen araudiari jarraituz.

f)  2025. urteko zerbitzuen benetako kostua, 2026ko azaroaren 1a baino lehen, be-
rariaz aipatuta mendekotasunaren arretarako zerbitzuan kontabilizatutako gas-
tua.

g) Hiru hilean behin, urtarrilaren 24ra arte, apirilaren 24an, uztailaren 24an eta
urriaren 24an, hurrenez hurren, hornitzaileei ordaintzeko batez besteko epea.

Errekerimendua egin ondoren, Bizkaiko Foru Aldundiak bere esku izango du udalen
eta mankomunitateen zerga itunduetako partaidetzaren konturako entregen %20 atxi-
kitzea, edo Herri Administraziorako eta Erakunde Harremanetarako Sailak izapidetzen
dituen dirulaguntzen edo transferentzien portzentaje bera, hurrenez hurren, baldin eta
aurreko b) letran agertzen den informazioa igortzen ez badute. Informazio hori jaso on-
dorik, zenbateko atxikia ordaintzeari ekingo zaio. Zenbait ekitaldiren likidazioa ez aur-
kezteagatik egiten diren atxikipenen batura ezin da izan konturako entregaren %40 bai-
no handiagoa.



